
Ad mam yeela mam sẽn bas foomã poorẽ, gom-biis a
naase, noor a tãabo, b sã n rɩk-b n na n mak ne fo

sẽn yeel raarã, a na zɩsg n yɩɩd-ba

Yii a Gʋwayriyya sẽn yaa muumin-rãmbã ma wã nengẽ (Wẽnd yard be a yĩnga): Tɩ
Nabiyaamã (Wẽnd pʋʋsg lɑ A tɩlgr be ɑ yĩngɑ) a yii yẽ nengẽ, yibeoogo, a sẽn wa n pʋʋs

Fagirã, tɩ yẽ be a miisrẽ wã, rẽ poorẽ t'a lebg n wa sõorã sẽn zẽk poorẽ, tɩ yẽ zĩẽ, t'a
yeele: «Fo ka bak n be halhall ning mam sẽn bas foom a zugã ye?» T'a yeele: n-yee, tɩ

Nabiyaamã (Wẽnd pʋʋsg lɑ A tɩlgr be ɑ yĩngɑ) yeele: «Ad mam yeela mam sẽn bas
foomã poorẽ, gom-biis a naase, noor a tãabo, b sã n rɩk-b n na n mak ne fo sẽn yeel
raarã, a na zɩsg n yɩɩd-ba: Sʋbhɑɑnɑ Allɑɑh wɑ bi hɑmdihii, adada halƙɩhii, wa ridaa
nafsihii, wa zinata arsi hii, wa midaada kalimaatihii ( M yɩlgdɑ Wẽnde lɑ m pẽgd-A)»

[Naṣʋn Ṣahɩɩhʋn (Gom-sikdem sẽn manege)] [A Muslim n togs-a]

Nabiyaamã (Wẽnd pʋʋsg lɑ A tɩlgr be ɑ yĩngɑ) yiime, a pagã a Gʋwayriyya sẽn yaa muumin-
rãmbã ma wã, t'a yaa sẽn zĩ a Pʋʋsgã zĩigẽ, rẽ poorẽ, Nabiyaamã lebgame wĩndgã sẽn wa n
ta sõor wakato, t'a ket n zĩ a zĩigẽ wã, tɩ Nabiyaamã yeele: fo ka bak n ket n be halhaal ning
mam sẽn welg n bas foom ye? La a yeel yã: n-yee, tɩ Nabiyaamã (Wẽnd pʋʋsg lɑ A tɩlgr be ɑ
yĩngɑ) yeele: Mam yeel gom-biis a naas, m sẽn loogã poorẽ, n yɩlm-b noor a tãabo, b sã n na
n rɩk-ba n mak sã n yaa keoore, ne fo sẽn yeel wakat ning fo sẽn da zĩ wã, b na wil-a.
Sʋbhɑɑnɑ Allɑɑh) yaa Wẽnd yɩlgr n yi boog fãa gilli, (wa bihamdihii) la a pẽgre, bala yẽ n tar
pẽgr sẽn be neere, sẽn tũ ne A bõn-naandsã sõore, b sẽn ka tar tεk tɩ sã n ka Wẽnd a yembr
n mi b tεka, la A Mengã yarda, ne alkadr ninga A sẽn yard ned ninga, Wẽnd sẽn yara a soaba,
A yembsã pʋge, yẽ me yaa bũmb sẽn ka tar toaaga, (wa zinata arsi hii) la A arsã zɩslem, al-
ars ning sẽn yaa zɩsg n yɩɩd bõn-naandsã fãa gillã, t'a bedremã yɩɩda, la A gom-biisã sõore, la
Wẽnd goamã ka tar tεka, ka sεte, la yãwã gũbga fãa gilli,  bala Wẽnd goama (A Naam
yɩlgame) ka tar tεka, ka tar sɩfo, ka tar sõore, la sẽn ratã, yaa yeel tɩ ta waooglemã wεεngẽ,
la woto a reng n togsa bũmb ninga sõor wʋsg sẽn tõe n gũbg a tεka, sẽn yaa bõn-naandsã
sõorã, rẽ poorẽ t'a rʋ n kẽng bũmb ning zɩslem sẽn yɩɩd rẽnda, sẽn yaa Wẽnd yardã, rẽ poorẽ
sẽn yaa A bõn-naandsã fãa sẽn yɩɩd zɩslemã zɩslem, al-arsã, rẽnd rẽenem yaa sẽn tar sõorã la
waooglem, la yiib soaba yaa sɩfã la yalε wã, la tãabã yaa sẽn na n wilg a zɩslemã la a
bedremã.

